
 «Татарстан Республикасында халыкны эш белән тәэмин итүгә
ярдәм күрсәтү өлкәсендә дәүләт сәясәтен гамәлгә ашыру турында»

Дәүләт Советы тарафыннан

кабул ителде 

«Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен гамәлгә ашыру турында» 2006 елның 19 июнендәге       39-ТРЗ номерлы Татарстан Республикасы Законының 21 статьясына (Татарстан Дәүләт Советы Җыелма басмасы, 2006, № 6 (I өлеш); 2007, № 4; 2011, № 8 (I өлеш); 2012, № 12 (I өлеш); 2014, № 6 (II өлеш), № 12 (II өлеш); 2015, № 5, № 10 (I өлеш); Татарстан Республикасы законнар җыелмасы, 2017, № 27 (I өлеш); 2018, № 1 (I өлеш), № 92 (I өлеш); 2020, № 1 (I өлеш), № 51 (I өлеш); 2021, № 93 (I өлеш) түбәндәге үзгәрешләрне кертергә:

1) 3 өлешнең 1 пунктында:
а) өченче абзацны үз көчен югалткан дип танырга;
б) дүртенче абзацта «һәм өч яшькә кадәрге бала карау ялында булу чорында хатын-кызларга, шулай ук Россия Федерациясе законнары нигезендә картлык буенча иминият пенсиясе билгеләнгән һәм хезмәт эшчәнлеген торгызырга омтылган эш белән тәэмин ителмәгән гражданнарга» сүзләрен төшереп калдырырга;
в) алтынчы һәм җиденче абзацларны үз көчен югалткан дип танырга;

2) 31 өлешнең беренче абзацында «, Татарстан Республикасы Министрлар Кабинеты билгеләгән тәртиптә һәм дәүләт программасына кертелергә тиешле эш бирүчеләрне сайлап алу критерийларын исәпкә алып,» сүзләрен төшереп калдырырга;

3) 33 өлешне түбәндәге редакциядә бәян итәргә:
«33. Татарстан Республикасы Министрлар Кабинеты түбәндәгеләргә хокуклы:
1) эш белән тәэмин итү хезмәте органнары юлламасы буенча эшкә урнашу өчен авыл җирлегенә күченүче эшсез гражданнарга һәм  аларның гаилә әгъзаларына өстәмә финанс ярдәме билгеләргә;
2) өч яшькә кадәрге бала карау ялында булу чорында хатын-кызларны, Россия Федерациясе законнары нигезендә картлык буенча иминият пенсиясе билгеләнгән һәм хезмәт эшчәнлеген яңадан дәвам итәргә теләүче эш белән тәэмин ителмәгән  гражданнарны һөнәри укытуны яисә аларга өстәмә һөнәри белем бирүне оештыру тәртибен билгеләргә;
3)  өч яшькә кадәрге бала карау ялында булу чорында хатын-кызларга, Россия Федерациясе законнары нигезендә картлык буенча иминият пенсиясе билгеләнгән һәм хезмәт эшчәнлеген яңадан дәвам итәргә теләүче эш белән тәэмин ителмәгән гражданнарга, эш белән тәэмин итү хезмәте органнары тарафыннан һөнәри уку узу яисә өстәмә һөнәри белем алу өчен башка җиргә җибәрелгәндә, финанс ярдәме күрсәтү тәртибен, шулай ук күрсәтелгән финанс ярдәменең күләмнәрен билгеләргә;
4) эш белән тәэмин ителмәгән күпбалалы ата-аналарның, инвалид балалар тәрбияләүче ата-аналарның  балаларны тәрбияләү бурычларын хезмәт эшчәнлеге белән бергә алып баруы өчен шартлар тудыруга юнәлдерелгән чараларны эшләргә һәм гамәлгә ашырырга.»;

4) 5 өлешне үз көчен югалткан дип танырга.

Әлеге Закон рәсми басылып чыккан көненнән үз көченә керә.


Татарстан Республикасы                                                                     
 Президенты                                                                                            Р.Н. Миңнеханов

Казан, Кремль
2022 ел, 29 апрель

